 
VIDEO 1 – Introduction to the EN scheme
Audience – For all families as an introduction to NHS Resolution and EN 
 
Waxaynu aqoonsannahay in aad wakhtigani xaalad adag ku jirtaan adiga, qoyskaaga iyo dadka aad jeceshahay waana ka xunnahay inaad xaaladdan wajahaysaan. Waxaan rajaynaynaa inaan uga jawaabno qaar ka mid ah su'aalaha aad qabto muuqdhaqaaqaha dhexdiisa.

Waa ayo NHS Resolution?
Waxaynu nahay hay'ad mas'uul ka ah maaraynta qaansheegashooyinka sharciga ah ee ka dhanka ah NHS, ee ay ka midka yihiin kiisaska dayaca caafimaad. Doorkayagu waxaa ka mid ah wadaagida waxbarasho lagu wanaajinayo oo lagu dhawrayo kheyraadka loogu talagalay daryeelka bukaanka. 

Waa maxay dayac caafimaad?

‘Dayaca caafimaad’ waa qaadida tallaabo ama ku guuldarraysiga in la qaado tallaabo dhanka caafimaadka ah, taasi oo aan buuxin karin heerka daryeelka habboon ee la filayo, oo keenta dhaawac ama khasaare. 

Waa maxay Qorshaha Ogeysiisnta Hore ee NHS Resolution?

Dhakhaatiirta iyo qareenadu way wada shaqeeyaan si ay si firfircoon ugu baaraan duruufaha ay ku jiraan dhallaanka ay soo gaadheen dhaawacyo maskaxeed oo gaar ah markay dhalanayeen si loo go'aamiyo in dayacaad caafimaad uu sababay dhaawaca. Qorshuhu wuxuu bixiyaa baaritaan bilow ah oo khuseeya daryeelka aad heshay iyadoo la adeegsanayo baaritaanno sharci ah wuxuuna bixiyaa magdhow marka dayac caafimaad uu dhaco. Qorshuhu waa inuu hubiyaa in wax laga barto tallaabooyinka la qaado si loo wanaajiyo daryeelka hooyada iyo dhallaanka.

Shuruudaha qorshaha EN Scheme ee baaritaanka
Ilmaha buuxiya shuruudaha waa inay foo ku dhasheen oo shinkoodu gaadhay 37 toddobaad ama in ka badan. Waa inay sidoo kale mareen raajada MRI ee maskaxda oo caddaynaysa dhaawaca ka dasha ogsijiin-yarida iyo dhiig-yarida maskaxeed ama HIE. Marar dhif iyo naadir ah, ayaa laga yaabaa inaan tixgelino in dib-u-eegis loo baahan yahay marka dhallaankaagu uusan buuxinin shuruudahan sababo caafimaad oo kale oo gaar ah awgood. Dhallaanka ku dhasha qalliinka dhalmo, iyo innagoo ka xun dhallaanka dhinta toddobaadka ugu horreeya noloshooda (0-6 maalmood) laguma daro qorshaha. 
  

Habka baaritaanka qorshaha EN Scheme

Hay'adda ayaa ka warbixin doonta dhalashada dhallaanka ee buuxisa shuruudaha qorshaha NHS Resolution. Waan ku heshiin doonna inta jeer iyo qaabka aad jeclaan lahayd in aan kuula soo xidhiidhno. Haddii aad wax u sheegto qareenadaada wakhti kasta ha ahaatee, waanu la xidhiidhi doonaa iyaga, beddelka aan adiga si toos ah kuula xidhiidhi lahayn.  

Tallaabada 1-aad	Marka la helo, isbitaalka ayaa nala wadaagi doona Baaritaanada Badqabka Dhallanaka iyo Hooyada ee buuxa ama warbixinta MNSI. Tafaasiisha raajada MRI ee dhallaankaaga waa la hubiyaa oo haddii ay jirto caddayn ah in ilmahaagu qabo dhaawac ogsijiin-yarida iyo dhiig-yarida ee maskaxeed, markaa waxaynu u gudbi doonaa tallaabada xigta.[image: Clock with solid fill]

Tallaabada 2-aad	Waxaynu dhammaystiri doonaa dib-u-eegista bilowga ah ee daryeelka caafimaadkaaga kadibna warqad ayaynu kuu soo diri doonaa oo natiijada ku saabsan. Marka ay jiraan walaacyo suurtagal ah oo laga qabo Kiisaska laga qabo daryeel la bixiyay oo dhaawac u keenay dhallaanka, waxaynu samayn doonaa baaritaan sharci ah oo buuxa. Haddii ilmahaagu dhashay wixii ka dambeeyay 1-da Oktoobar 2023, waxaanu ku weydiisan doonaa ogolaanshahaaga si aanu taasi u samayno waxaana ku weydiisan doonaa inaad noo soo dirto foom saxiixan oo inoo oggolaanaya inaanu helno diiwaano caafimaad oo dheeri ah.[image: Clock with solid fill]

Tallaabada 3-aad 	Marka aan helno oggolaanshahaaga, waan kula soo xidhiidhi doonaa waxaana kuu sharrixi doonaa tallaabooyinka xiga.

Tallaabada 4-aad 
Diiwaanada ayaa markaa lala wadaagaa khubaro madax-bannaan oo ku takhasusay sharciga caafimaadka kuwaasi oo ku siinaya aragtidooda ku saabsan daryeelka aad heshay iyagoo adeegsanaya baaritaano sharci ah oo dayaca caafimaadka. Khubaradu way kala duwanaan doonaan laakiin inta badan waxaa ku jira umuliso, dhakhtarka dhalmada, dhakhtarka dhallaanka iyo dhakhtarka neerfaha. 

Tallaabada 5-aad  
NHS Resolution ayaa tixgelin doonaan ra'yiga khubarada waana lala kulmim karaa iyaga si loogala hadlo daryeelka aad heshay. Tani ayaa loo samaynayaa in go'aan laga gaaro haddii daryeelku uu sababay ama gacan ka geystay dhaawaca dhallaankaaga, iyo haddii ay magdhow xaq u leeyihiin. Dokumeentiyada la soo saaro marka la bixinayo ama la helayo talo sharciyeed waa lagu ilaaliyaa mabda'a loo yaqaano “mudnaan sharciyeed.” Tani ayaa ka dhigan in aynu awoodi doonin inaan ku siino nuqullada warbixinada khabiirada ama dokumeentiyada kale ee la soo saaro xilliga baaritaanka.  Mudnaanta sharciyeed ayaa sidoo kale la dabaqi doonaa haddii aad weydiisato qareennada kuu garaka ah.


Tallaabada 6-aad	Warqad ayaan idiin soo diri doonaa adiga iyo qareenkaaga oo ay ku qoran tahay natiijada baaritaanka. Warqaddan tafatiran ayaa sharrixi doonta in daryeelkaagu ahaa mid haboon iyo in dayacaad caafimaad la ogaaday iyo in kale. Warqaddan ayaa markaa kadib lala wadaagi karaa qareen kasta oo dacwad kuu gudbinaya. Fadlan ogow inay qaadan karto muddo ka badan 18 bilood in la helo warqaddan haddii baaritaan dheeri ah loo baahdo. [image: Clock with solid fill]

Miyaan helaa talo sharci ah oo ii gaar ah?

Waad raadsan kartaa talo sharciyeed oo madax-bannaan wakhti kasta. Beddelkeeda, waad sugi kartaa tan iyo inta aad ka helayso natiijada baaritaanka kahor inta aadan tixgelinin inaad ula xiriirin qareen ku takhasusay dayaca caafimaadka inuu kuu gudbiyo dacwad qaansheegasho. Waxaynu bixinay tafaasiisha hay'ado/ururro ku taageeri karo.


Macluumaadka Xiriirka

Kooxda Xiriirinta iyo Dhexdhexaadinta Qoyska (Family Liaison and Mediation) ayaad kala xiriiri kartaa Telefoonka: 0207 811 6263 (Isniinta ilaa Jimcaha) ama adoo u marayo iimaylka ah nhsr.enteam@nhs.net 

Sidee ayaan ku heli karaa talo/taageero?
Waxaa jira hay'ado/ururro ku jiheyn kara si ay kuu caawiyaan oo ku siin kara taageerada loogu talagalay qoysaska ay dhibaatadu saamaysay. Fadlan booqo mareegta NHS Resolution Taageerada-loogu-talagalay-bukaanada,-qoysaska-iyo-daryeeleyaasha–NHS Resolution si aad u hesho macluumaad dheeri ah.
Hay'adaha/Ururrada Taageerada [to go under animation]

Action against Medical Accidents (AvMA)
www.avma.org.uk 
AvMA waa hay'ad samafal oo madax-bannaan oo siisa talo, macluumaad iyo taageero bilaash ah dadka ay saamaynta ka soo gaadhay daryeelka caafimaad ee heerkiisu hooseeyo, waxay kuu gudbin karaan qareeno hawshan ku takhasusay oo ay iyagu aqoonsan yihiin AvMA ayaa talo iyo taageero ka siin karta qoysaska wixii baaritaanada umusha ee MNSI ah, Qorshaha Ogeysiinta Hore iyo geedi-socduyada kale. Khadka telefoonka ee AvMA wuxuu kaloo bixiyaa talo bilaash ah waxaana ka shaqeeya isxilqaameyaal xirfadley ah. Khadka telefoonka ayaa furan inta u dhaxaysa 10 subaxnimo iyo 3.30 galabnimo, Isniinta ilaa Jimcaha. Telefoonka: 0345 123 23 52.

Bliss 
hello@bliss.org.uk  
Hay'ad samafal oo qarameed oo taageerta dhallaanka cusub ee aan shinkooda la gaarin ama kuwa xanuunsan iyo qoysaskooda. Talo iyo taageero ayay bixin karaan iyadoo loo marayo khad telefoon oo bilaash ah. Telefoonka: 020 7378 1122.

Citizens Advice Bureau 
www.citizensadvice.org.uk 
Talo lacag la'aan ah oo uu isxilqaame bixiyo kaasoo awood u leh inuu kugu xiriiriyo talo-bixiye sharciyeed.

Law Society 
www.lawsociety.org.uk 
Urur ku siin kara tafasiil ku saabsan sida loola xiriiro qareen ku takhasusay dayaca caafimaad si aad uga helo talo sharciyeed oo madax-bannaan.

NHS Improving Access to Psychological Therapy 
www.england.nhs.uk/mental-health/adults/iapt/ 
Ka helida gobolka gudahiisa daawayn nafsiyeed oo bilaash ah taasoo loo maro adeegga IAPT. Adeeggani ayaa la heli karaa iyadoo la adeegsanayo gujoraaca iyo hay'adaha adeegyada bixiya ee laga helo aaggaaga oo ay ku jiraan macluumaadka is-gudbinta.

Peeps HIE 
www.peeps-hie.org
Taageero la siiyo qoysaska haysta carruur ku dhalatay dhaawaca ka dasha ogsijiin-yarida iyo dhiig-yarida maskaxeed (Hypoxic Ischaemic Encephalopathy, HIE) Telefoonka: 0800 987 5422.

Sands 
www.sands.org.uk 
Hay'ad samafal oo loo aasaasay inay siiso taageero qof walba oo uu dhallaan ka dhintay iyo inay wanaajiso daryeelka uu helo waalidka uu dhallaanku ka dhintay.

The Samaritans 
www.samaritans.org 
Adeeg dacwad-dhegeysi iyo talo-bixin oo 24-saac ah oo bilaash ah po la bixiyo 365 maalmood sannadkii. Waxaad lagala xidhiidhi kartaa telefoon kasta wakhti kasta iyadoo laga wacayo 116 123 gudaha Boqortooyada Ingiriiska (UK) iyo Jamhuuriyada Irland.

